SISWATI LULWIMI LWESIBILI

LIZINGA LELIPHAKEME

(Liphepha Lesibili)         932-1/2C



GAUTENG DEPARTMENT OF EDUCATION

SENIOR CERTIFICATE EXAMINATION


SISWATI LULWIMI LWESIBILI


LIZINGA ELIPHAKEME


(Liphepha Lesibili)


SIKHATSI: 3 ema-awa


EMAMAKI: 120

CAPHELA:


· Phendvula imibuto leMIBILI kusicephu A sicephu B siphendvulwa ngabo bonkhe bafundzi. 

· MUNYE umbuto akube ngulomudze lomunye kube ngulodzinga timphendvulo letimfisha.

· Ungacali uphendvule imibuto yencwadzi yinye.

· Fundzisisa umbuto ngamunye ngaphambi kwekutsi ucale kuwuphendvula.

· Hlela umsebenti wakho ngendlela lokuhlelwe ngayo imibuto ephepheni.

· Imibuto yonkhe ayiphendvulwe ngesiSwati.




SICEPHU A
Phendvula imibuto leMIBILI kulesicephu.  Imibuto loyiphendvulako ayibe yetincwadzi letehlukene.

UMBUTO 1

UMDLALO

Phendvula umbuto 1.1 nome umbuto 1.2

TENTILE – M.S. MAGAGULA

1.1
Fundza letigatjana bese uphendvula imibuto lelandzelako


Sigatjana A:
Rosemary:
Shano-ke Tentile mngani wami, utayentani lelivi lendze kangaka?

Tentile:

Yona, ngisayicabangela noko.  Yindze impela.

Rosemary
Futsi wena unenhlanhla.  Lomlumbi kusho kutsi uyakujabulela kusebenta kwakho.


Wake wakubona kutsi umlumbi angakubhadala imali yonkhe yemholo kodvwa ube ungekho emsebentini?  Utsi uyobuya nini umlumbi wakho?

Tentile:
Ubuya ngenyanga yeNyoni.  Njengobe nyalo kuyinyanga yeNkhwekhweti kusho kutsi ngitabe ngihleti ngihola tinyanga letine.
Rosemary:
Wu! Ungahamba ucashwe embili, usebente utfole imali uphindze ubuye nasekabuyile umlumbi.  Kodvwa kuncono kutsi sewuke uphindze ubahlole ekhaya.

Tentile:
Ekhaya? Wu! Uyati mngani wami, kangitinti uma ngivakashele ekhaya.  Ngihlala machozololo, ngilale benyoni.
Rosemary:
Hawu, Tentile!  Ucondze kutsi bayakuhlupha ekhaya kini lophela wena uwedvwa kenu ufute kube uyintsandvokati yebatali bakho?

1.1.1 Tentile kulesigatjana utsi uya elivini.  Usebenta msebenti muni?

1.1.2 Usebenta kuphi yena Tentile?

1.1.3 Ngubani ligama lemlumbi wakhe?
(1)

(1)

(1)

1 1.4
Kulesigatjana kunanati tinyanga.  Bhala emagama ato esilumbi


 letinyanga letilandzelako:

(a) iNkhwenkhweti

(b) iNyoni

2x1 =

1.1.5 Inyanga yenyoni yehlukaniswa tinyanga letingaki kulena yeNkhwenkhweti.

1.1.6 Ase uchaze lokucondvwe nguTentile uma atsi:

(a) kangitinti uma ngivakashele ekhaya.

(b) ngilale benyoni.

1x2 =

1.1.7 Yini leyenta Tentile angatsandzi kuya ekhaya kubo?

1.1.8 Nguliphi lelinye ligama lelisho lelilandzelako njengobe lisebentiswe kulesigatjana:

(a) impela

(b) angakubhadala

(c) utfole

(d) ubahlole

(e) ucondze

5x2 =

Sigatjana B:

Ndvuna:
Kahleni boNkhambule kubalisa ngekufa.  Akusiko

kwenu kujuba tindzaba letinjena.  Nkhambule,

sakutsatsa ngesencele.  Mine ngilapha nje kutsi ngimele

umphakatsi wetfu ekubeni nani kulolusizi.  Ngitele

kubonisana nani lokumele kwentiwe.  Kahleni-ke

kukhuluma ngalendlela.

LaMatsebula:
Ucinisile ndvuna.  Siyaludzinga lusito lwekusibonisa

lokumele sikwente.  Sifana nalabafile, kasati lutfo,

sihlangene tinhloko.



Nkhambule:
Inyanisi kangati kutsi bakitsi bangifulatseleleni.

Likhombo lani njeyi nali kimi?  Awu yebo mani!
Ndvuna:

Kute lokwendlula kona kutsi ngijinge nginichube

kuyovela kubo boNdwandwe.  Akusho lutfo lokutsi

kulamahlandla siya bebangasiniki mlomo.  Mhlawumbe

bekwentiwa kutsi licala belisengakatsetfwa.  Nyalo-ke

konkhe sekwengcile, nemaciniso evakala. Kulungile

bente lusuku lokumkhumbula lomntfwana, kulungile

siphindze sivele futsi.
LaMatsebula:
Sitakwenta njani Tentile mntfwanami?  Angiboni kutsi

ungakhona kuya khona lena.  Nako kutsi awuphili

kahle ngobe sibamba lutata nangabe kukufikela

ucaleka.
(2)

(1)

(2)

(2)

(10)



1.1.9 Bhala lelinye lelisho umcondvo walelilandzelako njengobe lisebente kulesigatjana:

(a) siyaludzinga

(b) sihlangene

(c) nginichube


(d) awuphili

(e) likhombo

(f) lwekusibonisa        

1.1.10 Bahlobene kanjani nebakaNdwandwa balapha ekhaboTentile?

1.1.11 Ngubani lona lokuvakala kutsi wentelwe lusuku lwekumkhumbula?

1.1.12 Nawucabanga wena wentelwe kuphi lomsebenti?

1.1.13 Ukhunjulwa kantsi wayaphi?

1.1.14 Kuchazani loku lokulandzelako:

(a) bakitsi bangifulatseleleni

(b) akusho lutfo

(c) bebangasiniki umlomo

(d) sibamba lutatata






 4x2=

1.1.15 Kuso lesigatjana kuvakala kutsi Tentile uyagula.  Ngabe yini lena legulisa Tentile wena nawucabanga?
(6)

(1)

(1)

(1)

(1)

(8)

(2)

[40]

NOME


1.2
Asewubukisise kutsi labalingisi bavela banetimilo letinjani lokwenta lomdlalo 
uphumelele?

1.2.1 Rosemary

1.2.2 Mphikeleli

1.2.3 Veli
[40]

UMBUTO 2

TINKONDLO
Phendvula umbuto 2.1 nome umbuto 2.2

EMAKHOWA 1 – J.J. THWALA

2.1 Fundza letigatjana bese uphendvula imibuto lelandzelako


Libhudlo

Libhudlo lemabhudlo!

Phophom’ ungadzinwa bhudlo,

Agelet’emangelet’akho,

Ehl’etulu ashaye phasi

Kuchekek’’emadvwaladvwala;

Site kuwe siphangelana

Sitewunats’emant’akho,

Lanatfwa ngutinikele kubakaMfundvo,

Anatfwa ngutimisile kubakaMfundvo.

Yehheni, Malangeni!

Butsan’imigodla yenu,

Nidzabule tinkhalo netinkhalo,

Niyofun’emant’elibhudlo!

Tsatsani timbita, Malangeni,

Niyokhongetel’emant’alelibhudlo,

Lona linakashele ngemsindvo lomnandzi!

Libhudlo lini lona leli,

Lelibhudl’eMgwenya,

Labhudl’eMgwenyane,

Labhudl’eNkomazi,

Labhudl’eMlumati,

(J. J. Thwala)
5

10

15

20

2.1.1 Chaza kutsi ashoni lamagama njengobe asetjentiswe kulenkondlo:

(a) emangeleti

(b) imigodla

(c) nidzabule

(d) linakashele

(e) siphangelana

5x2 =

2.1.2 Ngulabanjani bantfu lababitwa ngalamagama:

(a) Malangeni

(b) ngutinikele

(c) ngutimisele

3x2 =

2.1.3
Nawubuka lenkondlo ikhuluma ngemanti, ngabe ligama lemanti licondzise kuphi kulenkondlo?  Sekela lokushoko.
(10)

(6)

(4)

Inhlekelele yaseKhingilosi

Basuk’emakhaya banematsemba,

Basuswa kulala kwelikat’etiko,

Behla njengenhlalayenta bashona

Phas’ematfunjini’emhlaba.
Behla baholwa litsemba lemihla yonkhe,

Behla bashiya tihlobo nebangani bonkhe,

Behla bashiya bantfwana nebatali babo,

Bayotfungatsa litje lemagagu.
Inhlekelele yaseKhingilosi!

Laphum’eMphumalanga libovu tju,

Baphuma sebavunule ngetekuphepha,

Bahamba sebagcoke tigcoko tensimbi,

Bahamba bahlome ngemapiki nemafosholo!
Inhlekelele yaseKhingilosi!

Lakhuphuka lem’etulu,

Balindvwa kodvwa bangakhuphuki,

Bashona ngephasi kwemadvwala,

Bashiy’emagugu netinini tabo!

J.J. Ncongwane
5

10

15

2.1.4 Licondzani ligama lelitsi inhlekelele?

2.1.5 Ashoni lamavi?

(a) Basuswa kulala kwelikati etiko.

(b) Baholwa litsemba lemihla ngemihla

(c) Bayotfungatsa litje lemagagu

(d) Bashiy’emagugu netinini tabo

(e) Lakhuphuka lem’etulu

2X5=

2.1.6 Bebehla bayaphi labantfu?

2.1.7
Batigcokelani tigcoko tensimbi?
(2)

(10)

(1)

(1)

2.1.8 Tawenta yini umsebenti wato ngalelo langa letigcoko tensimbi?  Chaza 
kutsi usho ngani.


2.1.9
Lichazani lenhlalayenta lelisemgceni wesitsatfu walenkondlo.
(4)

(2)

[40]

NOME


2.2
Fundza lesigatjana senkondlo bese usihluta ngalokuphelele.  Emphendvulweni yakho bhekisa kunati tihlokwana letilandzelayo.  Imphendvulo yakho igcwale emakhasi LAMABILI.

2.2.1 Imifanekisomcondvo

2.2.2 Sakhiwo sangephandle


Lubombo

Nyoka lendze yeMphumalanga,

Levus’ inhloko yayi khomb’ eNyakatfo,

Umsila wakhomb’ iNingizimu,

Mncelekati wemav’ e-Afrika leseNingizimu.

Indlondlo leneluphaph’ enhloko,

Lusiba ludze lukhweba sibhakabhaka,

Sikhumba simadvwaladvwala,

Mbusi weleMphumalanga.

Khweba Hhohho nitofakan’ imilomo,

Khweba Machekeza nitohlanganisa tinhloko,

Khweba Lomahasha nitofakan’ imilomo,

Khweba Ngwanase nitohlanganisa tinhloko.

Dlamuluka ndlondlo ye-Afrika,

Uyawutinta mhla Afrik’ abuya.

N.N. Thwala
5

10

UMBUTO 3

INOVELI

Phendvula umbuto 3.1 nome umbuto 3.2

Hhawu mine ngemntfwanami – T.F. MAPHALALA

3.1
Fundza letigatjana bese uphendvula imibuto lelandzelako.
[40]


Sigatjana A:


“Hawu! kepha noko Nkosi yami kusenebantfu laba-

senebuntfu emhlabeni.  Ase ubuke nje babe waMbongeni

kutsi kuyewufika tincwadzi letimbili ngalanga linye,

tikhulume ntfo yinye, futsi tiphuma kubantfu labalukhuni ga.” “Nkulunkulu akehlulwa lutfo MntfwanaNtuli.  Tindlela

takhe atifanani netemuntfu, kantsi nemicabango yakhe

iphakeme kakhulu kuneyetfu.  Utsi ahleti esigodlweni sakhe

lesimengetelako ngebuhle abe acabanga nangemihambima

nje lelutfuli lolufanana natsi.  Kuhle Ntuli kwetsembela eNkhosini.”
“Awu! kuhle Nkhosi.  Singatsini kungete setsembela

eNkhosini, loku tsine sakhuliswa bantfu lababetsembela eNkhosini.  Natsi kufanele sibambelele kuyo leyo nsika nangabe tikhukhula letinemandla setifuna kwemuka natsi.”

“Yebo, Ntuli, kunjalo Nkhosikati.  Kuyabonakala kutsi kona yinkhulu yona indzaba levelele Jabulani eGoli.  Kudzimate kubhale bantfu lababili labangasati, labesuswa sihawu nje sodvwa, kuyabonakala kutsi kubi.”

“Kubi Nkhosi.”

3.1.1 Bakuphi laba lababili labakhuluma kulesigatjana?

3.1.2 Bobani bona laba labakhuluma kulesigatjana?

3.1.3 Ekucoceni kwabo kuvela ligama laJabulani.  Uyewufunani Jabulani eGoli?

3.1.4 Bobani laba lababili lokutsiwa babhalele batali baJabulani tincwadzi?

3.1.5 Asewusho kutsi acondzani lamavi:

(a) kusenebantfu labasenebuntfu emhlabeni

(b) nangemihambima nje lelutfuli

(c) kwetsembela enkhosini 





     3x2=

3.1.6 Kuso lesigatjana bakhuluma ngekutsi bafanele betsembele kuyo leyo nsika nangabe tikhukhula letinemandla setifuna kwemuka nabo.  Khetsa lelifanela kusebenta kulenkhulumo (timvula, tinhlupheko, tindzaba).

3.1.7 Yini kantsi lena lengaka leyonakele bate bakhulume kanjena laba lababili?  Bhala uchaze nekutsi ibatsintsa njani bona lentfo leyentekile.


(1)

(2)

(2)

(2)

(6)

(2)

(5)

Sigatjana B:

Kantsi umane uyakhala nje ngobe naku sekutawenteka baphindze babonane njalo ngeliviki lelilandzelako.  Nentfombatana yasheshe yambona kutsi nguloya muntfu lowayephula ebunzimeni.  Phela yayingazange seyimkhohlwe ngobe yatsi seyihamba ngebhasi ibuyela emsebentini ngalona lelo langa, ingcondvo yayo yayisolomane imcabanga lomuntfu.  Ayizange yati kutsi ibhasi yayigijima nini masinyane kangaka kutsi ifike edolobheni ngesikhekhekhe.  Kantsi nome seyikhwele emabhasi laya eParktown, yayisolo inoma ngaloya muntfundzini loyisitile.  Ngalelilanga-ke sebabonana kwesibili, Jabulani wayiphekeletela wadzimate wayakuyibeka emsebentini.

3.1.8 Ngubani ligama nesibongo salentfombatana lokukhulunywa ngayo kulesigatjana?

3.1.9 Isebenta msebenti muni?  Kuphi?

3.1.10 Kuvakala kutsi sewuyibona kwesibili lapha Jabulani bekake wayibona kuphi?  Chaza kutsi kwentekani ngelilanga acala kuhlangana nayo.

3.1.11 Wena nawubuka ngabe yayimfanela yini lentfombi Jabulani?  Chaza

3.1.12 “Ngekuhamba kwesikhatsi kuyacaca kutsi lena ntfombatana yaletfwa nguNkulunkulu wakhe Jabulani emphilweni yakhe.” Bhala kube KUTSATFU lokufakazela lombono.

3.1.13 Bhala lelinye lelisho lokulandzelako:

(a) seyikhwele

(b) lowayephula

(c) masinyane

(d) inoma

4x1 =

NOME

3.2
Indzawo lokwakhe kuyo boDlamini kuseMnambitsi.  Naloku kungusemakhaya kulendzawo sibheke kutsi kwenteke lokuhle kuphela nakhona kunyeti lokubi lokwentekako.  Asewubhale tintfo letenteka kulendzawo letesekela lombono longenhla.  Imphendvulo yakho ayigcwale emakhasi LAMABILI.

UMBUTO 4

TINDZABA LETIMFISHANE
Phendvula umbuto 4.1 nome umbuto 4.2

IDUBUKELE – d.b.z ntuli & e.t. mthembu
4.1
Fundza letigatjana bese uphendvula imibuto lelandzelako.
(1)

(2)

(4)

(3)

(6)

(4)

[40]

[40]


Sigatjana A:


Kuphitsitela timoto nje lapha ekhaya kaMasuku ngiko kutsi lelikhaya lisetulu impela.  BoMasuku banjingile hhayi kudlala.  Banjinge kangaka nje ngiko kutsi LaMdlalose lo bekusikhwishikhwishi semfati, abhokile ngemsebenti wetandla.  Bekatfunga, ente emajezi atsengise, aphindze futsi angumuntfu lohamba liTheku, acupha.  Ngekuba nemfati lonje bekuvele kwabalula kuMasuku kutsi acale ibhizinisi.  Bacala benta sitolo siyandzindza bagcina sebanetitolo letimbili, kusukela kulokudliwako, kuya kuleti tekugcoka, uchubekele ngisho nasetinsimbini njengemakhuba nje.  Lesi lesinye setimphahla tekugcoka kuphela, sona-ke besisesandleni saLaMdlalose asekhona.

Lapha eNhlangano bacala kuhlala khona uma bacala lebhizinisi yabo.  Bacale bahlala endlini yekucashwa bagcina sebatsenge lesitandi, baphindze bakha nendlu yabo lenhle.

4.1.1 Bakhe kuphi boMasuku?

4.1.2 Kwentekeni lapha emtini wakaMasuku?
(1)

(2)

4.1.3 Kusuke kungulonjani umuntfu longuloku:

(a) lonjingile

(b) losikhwishikhwishi

(c) sitolo siyandzindza. 






  3x2=

4.1.4 Sitsini sinanatelo sakaMasuku?

4.1.5 Bhala ligama lesilungu lalendzawo lokutsiwa liTheku kulendzaba

4.1.6 Bhala lelinye ligama lelinemcondvo munye nalelilandzelako:

(a) lisetulu

(b) kuphitsitela

(c) tekugcoka

(d) lelikhaya

(e) asekhona

4.1.7 Masuku simvela buhlungu ngekufelwa ngumkakhe.  Vuma nome


uphike lokushiwo ngulombono usekele ngalokwenteka endzabeni.
(6)

(1)

(1)

(5)

(4)


Sijatjana B:

Futsi umntfwanamake bekangeke eve nekushaya kwemoya lapha etibunu ngoba phela bekushisa lapha kusifutsefutse.  Mine nje ngafihla emehlo, ngibona ingati yami ihlazeka.  bafana angasahleki, buye phela betingevani naSontoyi.  Satsi nje lapho Sesitawuhamba sabona lenye intfombatana imkhweba Sontoyi imnika lijezi imhlebela endlebeni.  Wetfuka wabamba esifubeni ngato totimbili tandla, umlomo ukhamisile kumangala.  Watatatela atsatsa lijezi lelo alibopha elukhalo, washo aphuma ngekuphangisa ayewushona endlini yangasense.  Sabukana emehlweni sasukuma, saphuma, sabamba lejubako sesibhekise emabombo ekhaya.  Sigijimanje sesife kubamba luhleko lolufuna kubhubuka.  Sefika sangena endlini, sacondza embhedzeni sagubhetela kwangaphindze kwabonakala kutsi kukudze lapho sibuya khona.  Kwatsi lapho kutsi gudlu sivalo, kwasala tsine naBafana, kanyekanye kwatsi bhubu luhleko.  Kwaba buhlungu tisu, kwaba manti buso kwehla tinyembeti phela.  Tiga telibhuluko laSontoyi-ke leto!

4.1.8 Sitsini sihloko salendzaba lokutsetfwe kuyo lesigatjana?

4.1.9 Bebakuphi nakwenteka lelihlazo?

4.1.10 Loteka lendzaba kanye naBafana batewentani lapha kulendzawo?

4.1.11 Sontoyi uhlekwa kangaka njeyi sekwentekeni?

4.1.12 Kushoni loku lokulandzelako?

(a) kufihla emehlo

(b) ingati yami

(c) imkhweba Sontoyi

(d) sabamba lejubako

(e) kwatsi bhubu luhleko

(f) kutsi gudlu sivalo.






6x2 =

4.1.13 Bhala kube kubili lokufakazela kutsi loteka lendzaba uhlobene


naSontoyi.

NOME

4.2
Endzabeni letsi: Guga mtimba sala nhlitiyo siva libhala licoca ngemphilo yalo. Asewucoce lokwenteka kulendzaba yonkhe kute kube sekugcineni kwayo.  Imphendvulo yakho ayigcwale emakhasi LAMABILI.


(1)

(1)

(2)

(2)

(12)

(2)

[40]

[40]



UMBUTO 5

TEMDZABU
Phendvula umbuto 5.1 nome umbuto 5.2

SEKUHLWILE - G.A. MALINDZISA

5.1
Fundza nayi incenye yenganekwane bese uphendvula imibuto lelandzelako:


Bekunene, kuchuba yona indlovu ngemuva kwesikhashana, “njengobe sesilemukele lelibito lalelishoba, umsila, sengitawukhuluma ngawo kusukela nyalo.  Manje bekunene, uMdali utsite nginatise kutsi njengobe sikhuluma nje, wenta imisila yekugcina.  Nguloyo naloyo kumele atilandzele wakhe umsila lapha esigodzini lesingasemfuleni.  Nguloyo naloyo kutawumele avukele khona, utakube akhona naye lapho, nguye lotawuhloma lemisila yetfu andzaweni lefanele.  Kumele kutsi loyo naloyo atikhetsele wakhe lawutsandzako, kungevakali lotakutsi ukhetselwe intfo langayitsandzi.”

“Cha sewungiphendvulile wena wekunene, ngobe bengisafuna kubuta kutsi lemisila itakuba ngakanani, kwenteke bakunike umsila lotakwehlula ngisho kuwuhudvula loku, angisasho kuwuphakamisa,” kwenanele lunwabu selwenelisekile.

“Vele ngekwami kubona wena mnaketfu,” kukhuluma indlovu iphendvula lunwabu, “lemisila angeke yalingana.  Kumele kubekhona yetilwane letinkhulu njengatsi nje, kubekhona yetilwane letincane njengani nje, kantsi netilwane letihamba kancane njengelufudvu nje kanye neminenkhe, kumele ibe nemisila yayo.”

5.1.1 Ngekusho kwalenganekwane tavela kuphi tilwane letilapha emhlabeni?

5.1.2 Kulenganekwane kuvakala kutsi tilwane temhlaba take taphila iminyaka leminyenti tihlupheka.  Kwakuyini lena leyayitihlupha?

5.1.3 Kuyo lena nganekwane sitfola sizatfu lokungusona lesabangela kutsi umlomo wengulube umoncoke ngaphambili.  Asewusisho.

5.1.4 Watsini umlayeto lowefika nendlovu etilwaneni?

5.1.5 Ngubani lona lowaphatsisa indlovu lomlayeto?

5.1.6 Asewusho kutsi lesilwane ngasinye saletsa satsi liyini lishoba lelagcunyekwa ngemuva etilwaneni.

(a) inja

(b) inyatsi

(c) logwaja

3x1 =

5.1.7 Kunesilwane lesagcina singakawutfoli umsila.  Ngusiphi?

5.1.8 Sabangelwa yini kutsi singawutfoli?

5.1.9 Asewubhale saga lesisuselwa kulokusilela kwalesilwane sigcine 


singatfoli umsila.

5.1.10 Emphilweni lesaga sisetjentiswa uma kwentenjani nome kumuntfu lonjani?  Asewusisebentise emshweni.

5.1.11 Asewakhe tiphicwano letinaletimphendvulo:

(a) intfwala

(b) tindlebe

(c) libhala 







 3x2=


(2)

(2)

(3)

(2)

(1)

(3)

(1)

(1)

(2)

(3)

(6)



5.1.12 Cedzela lemisho ngekufaka ligama lelifanele esikhaleni.

(a) Umhlanga ugecwa ________ temaSwati.

(b) Uma kuyogecwa umhlanga kuhanjwa nge _________.

(c) Umhlanga ugecwa kanye ngemnyaka ngenyanga ____

(d) Umhlanga ugcina usetjentiswe kwakha ___________ emtini wenkhosi.

(e) Umhlanga awumili entsabeni kepha ugecwa _________.

5.1.13 Uma sekakhulile umntfwana wentfombatana sekangena ebudzaleni 


sitsi yintfombi kutsiwa yini wesilisa lokuleso sigaba?  Sebentisa lelo ligama wakhe umusho lophelele.

NOME

5.2

5.2.1 Lisiko lekugeca umhlanga kanye nelekukha lusekwane ngemasiko lekasachutjwa ngalokuphelele sive semaSwati.  Kugcamisa nome kukhanyisa kutsi ehluke kanjani lamasiko ase uphendvule nankhi imibuto lelandzelako mayelana nelisiko ngalinye.

(a) Ugecwa bobani umhlanga kantsi lusekwane lona lukhiwa bobani?

(b) Nguyiphi inyanga lokugecwa ngayo umhlanga kantsi lusekwane lona lukhiwa ngayiphi inyanga?

(c) Lamasiko lamabili abaluleke nome abasita ngani laba labawentako?

(d) Ugecwa kuphi umhlanga kantsi lusekwane lona lukhiwa kuphi?

(e) Labayogeca umhlanga nalabayokha lusekwane bahamba ngani?


2x5=(10)

(4)

[40]

(30)




5.2.2   Siyini sinanatelo? Asewuchaze kutsi sibaluleke ngani sinanatelo bese uniketa 


sibonelo saso sinanatelo losatiko.






      (10)

[40]

AMAMAKI ESICEPHU A: 2 x 40 =[80]

SICEPHU B

Lesicephu siphendvulwa ngabo BONKHE bafundzi.

UMBUTO 6

SIVISISO
Fundza lendzaba bese uphendvula imibuto lelandzelako:


Bantfwana belisontfo batimisele kwenta kutsi lilanga labontsanga yabo livele libe ngulenkhulu imphumelelo.  Nguloyo naloyo umancikancika ulungisa lokutsite lekatakufisela ngako lunwele loludze kubo Bheki naThuli.  Kuhlelwe kulungiswe emakwaya nesishadawozi.  Titolomisi tamakoti titayisika phasi ingoma.  Kwakulungiselwa mihla le kwentelwa kutsi lunyawo nalusukuma phansi luvele lulandzele kukhala kwenkositini.  BoBheki naThuli badzimate beve engatini kutsi bontsanga banabo kulomsebenti ngobe bafake sandla lesikhulu etindlekweni tawo.

Kuhlelwe kahle kutsi kutoba nemacembu lamabili, titolomisi temyeni netitolomisi tamakoti, lekutawutsi nakukhala tinsimbi, omabili emacembu ahlangane embikwelisontfo, isikwe phasi kungenwe ekhatsi.  Labalungisa luhlelo lwetenteko bakuhlele konkhe kutsi kuhambe ngesikhatsi kungabikho ngisho nasincane siphosiso.  Kungabonakala ngani phela kutsi Bheki uyabafundzisa kahle labasha.  Futsi-ke Bheki ngumuntfu losatisako impela sikhatsi.  Kuye yonkhe intfo kumele ihlelwe kahle bese kutsi konkhe kwentiwa njengaloku kuhleliwe. Bekabafundzisa labasha kutsi yonkhe intfo baboyenta ngekutimisela lokukhulu khona iNkhosi itekubabusisa emsebentini yabo leminyenti.

Kwakumtfokotisa kakhulu uyise lomncane waBheki kubona awucinele umsebenti wenkholo.  Emalungiselelo awo wonkhe umsebenti waBheki bekavele entiwa nguye.  Bheki besekafana nemntfwana lotalwa nguye lucobo.  Imphilo yaBheki kusukela efika lapha kayise lomncane eminyakeni lemibili leyedlulile wayinikela ngalokuphelele lapha kuyise.  Bekangasilo likholwa Bheki ekufikeni kwakhe lapha, kepha inkhokhelo yalomndeni yayigucula masinyane imphilo yaBheki.  Kutinikela enkonzweni yalelikhaya, kwamupha lutsandvo lolukhulu lweyise nenina lomncane.

6.1 Singanani sikhatsi ahlala kayise lomncane Bheki?

6.2 Asewusho lokucondvwa ngulamavi njengobe asebente kulendzaba ukubeke ngalokwetayelekile.

6.2.1 lekatakufisela ngako lunwele loludze

6.2.2 lunyawo nalusukuma phansi

6.2.3 Bheki ngumuntfu losatisako sikhatsi

6.2.4 lilanga labontsanga yabo livele libe ngulenkhulu imphumelelo

6.2.5 kutsi Bheki uyabafundzisa kahle labasha

6.2.6 ngobe bafake sandla lesikhulu etindlekweni


(1)

(6)



6.3 Ngutiphi tintfo letimbili longatibala kutsi tinika bufakazi beluhlobo lwemcimbi lotawenteka kulendzaba?

6.4 Asewunike emagama lasho umcondvo lophikisana newalawa latsetfwe kulendzaba:

6.4.1 awucinele

6.4.2 nakukhala

6.4.3 leminyenti

6.5 Sebentisa lamagama lowanike ngenhla ku 6.4. wakhe imisho lephelele ngawo.

6.6 Ngutiphi tintfo letimbili letifakazela kutsi lusha lwakulelibandla lwalukujabulele loku lokwakwentiwa boBheki naThuli?

6.7 Asewunike lendzaba sihloko lesiyifanele.

6.8 Yini leyenta kutsi sibone kutsi Bheki unebuholi lobutsite kulolusha?

6.9 Ase ufinyete lendzaba uyiteke ngewakho emavi langengci emagameni langemashumi lasihlanu.

EMAMAKI ESICEPHU B:

EMAMAKI SEKAWONKHE:
(2)

(3)

(3)

(2)

(2)

(1)

(20)

[40]

120







P.T.O.


